
Јануари
Зарем природата не е 
прекрасна? Бог преку неа 
покажува дека може сè и дека 
мислел за сè. Колку е глупаво 
да се верува дека целото 
создание настанало само по 
себе.

Бог ги создаде мечките - и тебе и мене. Можеш да Му веруваш 
дека ќе ти помогне и ќе се погрижи за сè во твојот живот. Тој 
те сака!

Твоите дела 
се прекрасни; 
мојата душа тоа 
добро го знае.
 Библијата-Псалм 139:14б

Февруари
О, не, малото глувче е во опасност!  

Мора брзо да се скрие, или мачката ќе го фати. 

Дали некогаш си се криел затоа што си направил нешто погрешно 
и си бил исплашен дека ќе те откријат? Бог те вика. За разлика 

од мачката, Тој не сака да ти наштети, туку да 
ти прости. Кажи Му искрено дека ти 

е жал и нема потреба повеќе 
да се криеш.

Господ, Бог, го повика 
човекот и му рече: „Каде си?“
Библијата-Битие 3:9

Март

Блажен е оној, 
чие беззаконие 
е простено, и 
чии гревови се 
покриени.
Библијата-Псалм 32:1

Молерот ги покрива само дамките на ѕидот 
со нова боја. Но, кога Бог простува, дамките 
од гревот ги нема засекогаш. Внатре во тебе 
се појавуваат дамки, на пример, кога крадеш, 

лажеш или некого го навредуваш. 
Ако поверуваш во Исус Христос и Му ги 

признаеш твоите гревови, ќе бидеш очистен 
и ниедна дамка нема да остане.

АприлКој има уши, 
нека слуша!
Библијата-Матеј 11:15

Големиот зајак му кажува нешто важно 
на помалиот. Добро е што малото зајаче 
внимателно го слуша. Бог исто така сака 
да ти каже нешто, затоа што многу те 
сака. Дури и писмо ти напиша!  Тоа е 
Библијата. Читај ја, или нека ти ја чита 
некој, за да чуеш што сака Бог да ти каже 
за Себе и за тебе.

Мај

Во почетокот Бог ги создаде 
небото и земјата.
Библијата-Битие 1:1

Бог е многу силен. Тој ги создаде 
небото и земјата, сите животни 
и луѓето. Иако не можеме да 
Го видиме, Тој е насекаде и се 
грижи за сè што направил. Тој 
те гледа и тебе. Можеш да Му 
веруваш дека ќе ти помогне со 
секој проблем со кој се соочуваш.

ЈуниСине мој, внимавај 
на Моите зборови.
Библијата-Пословици 4:20а

Библијата е Божји Збор кој те подржува во твојот живот со Исус Христос. 
Божјиот Збор не се менува; тој е исто толку точен денес како што бил многу 
многу години порано, кога бил напишан. Бог има одговор на секое прашање.

Читај ја Библијата и добро запомнувај ги Божјите зборови.

ЈулиАјде да му се  
вратиме на ГОСПОДА!
Библијата-Осија 6:1а

Господ нè чека со раширени раце. Тој сака да 
дојдеме кај Него. Затоа Тој направи сè за да 
го овозможи тоа. Неговиот Син, Исус Христос, 
ја зеде казната за нашите погрешни мисли 
и постапки кога умре на крстот. 
Преку ова, Бог те повикува 
денес да дојдеш кај Него. 
Прифати ја Неговата 
покана!

Август
Дали некогаш 
си се расправал, 
си лажел или си 
бил непослушен? 
Сите ние ги 
правиме овие 
работи бидејќи 
сме како овци 
кои бегаат од 
Бог. Бог мора да 
го казни она што 
е погрешно, но 
Неговиот Син, 
Исус Христос, 
дојде на земјата 
и беше казнет на 
крстот за нашите 
погрешни дела.

Ако Му се молиш, 
искрено Му ги 
признаеш своите 
грешки и Му 
веруваш со цело 
свое срце, Тој ќе 
ти прости и ќе 
те води на добар 
пат.

Сите скитавме како овци и секој 
одеше по својот пат.

 Библијата-Исаија 53:6

Септември
Твоите очи се  
пречисти, за да  
гледаат зло.
Библијата-Хабакук 1:13а

Овој стих се 
однесува на Бог. 
За жал, понекогаш 
правиме погрешни 
работи, како лажење 
или непослушност, 
бидејќи нашите срца 
не се чисти. Затоа сме 
одвоени од Бог. Но Бог 
многу нè сака и тебе и мене 
и сака да бидеме чисти. Не 
можеме да го направиме тоа 
сами. Прочитај ја последната 
страница од овој календар-ти 
кажува како Господ изградил 
мост за да можеме да дојдеме 
кај Него.

Октомври

Смири се и 
разгледај ги 
чудесните 

Божји дела. 
Библијата-Јов 37:14б

Погледни на природниот свет 
околу тебе и на себе. Бог го создал 

сето ова и го нарекува Негово 
создание. Тоа не настана само 
по себе бидејќи нешто толку 

убаво и совршено функционално 
никогаш не би можело да се случи 
случајно, дури ни по незамисливо 
долго време. Бог е моќен-многу 

моќен, запомни!

 Ноември

Оваа реченица од Божјиот Збор, 
Библијата, е прекрасно ветување. 

Сите ние сме мислеле и сме 
направиле многу работи што Бог 
ги нарекува „погрешни“. Но, Бог 
вети дека ќе ни прости за сè ако 

го признаеме тоа. Секогаш можеш 
повторно да дојдеш кај Него и 

никогаш не можеш да направиш 
толку лошо што Бог нема да ти 

прости.

Ако ги  
исповедаме своите  
гревови, Тој е верен и праведен: 
да ни ги прости гревовите и да нè 
очисти од секоја неправда.
Библијата-1 Јован 1:9

Декември

Несреќа може да се случи толку брзо. Никој 
не мислеше зло, но сега има голем проблем. 

Како реагираш кога некој случајно те повреди? 
Дали го обвинуваш и се лутиш, или се 

обидуваш да го разбереш и му простуваш?

Исто како што Исус сака да ти прости, така и ти можеш да им простиш 
на другите.

Благиот 
одговор ја 
ублажува 
јароста, а 
грубиот збор 
го зголемува 
гневот.
Библијата-Пословици 15:1



Бог е добар – нема ништо лошо и зло во Него. Од друга 
страна, ние користиме лоши зборови, љубоморни сме, 
непослушни или злобни кон другите луѓе. Сето ова Бог  
го нарекува грев. 

Гревот создаде разделба, одвојување од Бог. Како такви, 
не сме прикладни за Бог. Гревот е – исто како на сликата – 
овaa длабока провалија меѓу тебе и Бог.

Вашите беззаконија создадоа  
разделба меѓу вас и вашиот Бог.

Библијата-Исаија 59:2

Зашто Бог толку го возљуби светот,  
што го даде Својот Единороден Син.

Библијата-Јован 3:16

Исус Христос беше казнет за злото што ти си го 
направил. Така стана патот кон Бог. Значи, ти треба да 
одиш по овој пат за да ја поминеш оваа провалија.

Како фунционира тоа? – Верувај дека Господ Исус умре 
за твоите гревови на крстот. Кажи му ги твоите гревови 
и кажи му дека ти е жал. Побарај од Господ Исус да 
ти ги прости гревовите. Тогаш Тој ќе те спаси и ќе 

стане патот преку овој мост кон Бог за тебе. Исус те 
чека и многу ќе се радува ако дојдеш кај Него.

Кога ќе го сториш тоа и ќе го поминеш мостот,  
тогаш Бог те прифаќа. Потоа можеш да разговараш  
со Него во било кое време, ти си спасен и сè  
е добро меѓу Бог и тебе!   

Исус рече: Јас Сум Патот...  
Никој не доаѓа при Татко Ми, освен преку Мене.

Библијата-Јован 14:6

Ако ги исповедаме своите гревови, 
Тој е верен и праведен да ни ги прости гревовите  

и да нè очисти од секоја неправда.
Библијата-1 Јован 1:9

ОДВОЕНИ ОД БОГ

ЖИВОТ СО БОГ

Ние самите не успеваме да ја надминеме оваа „провалија на 
гревот“. Што сега? Дали има некој кој може да ја надмине 
оваа провалија? Нема ли мост меѓу нас и Бог? Да, има! 

Самиот Бог го изгради овој мост за нас затоа што Бог нè  
сака нас луѓето. Од љубов, Тој го испрати Својот единствен  
Син – Исус Христос – да стане овој мост кон Бог.

